
Avslag - GBN R 49/15 - Søknad om dispensasjon for bruksendring
frå naust til bustad, oppføring av veg, garasje - I o

Administrativt vedtak. Saknr: 196/2019
Tiltakshavar: Jan Mittet
Søknadstype: Søknad om dispensasjon etter plan- og bygningslova (pbl.) § 19-1

SAKSUTGREIING:

Tiltak:
Gbnr. 49/15 er bebygd av to bustadar og eit naust. Tiltakshavar ønskjer å søkje om bruksendring av andre
og tredje etasje på naustet, frå naust til bustad. I tillegg ønskjer tiltakshavar å byggje eit tilbygg til naustet,
planere terrenget bak naustet, opparbeide ny tilkomstveg med tilhøyrande støttemurar til naustet, samt
byggje garasje.

Ettersom tiltaka er i strid med arealformålet landbruk, natur og friluft (LNF) og byggjeforbodet i strandsona,
som satt i kommuneplanen sin arealdel, er det søkt om dispensasjon.

Det vert vist til søknad med vedlegg, journalført motteke 28.5.2019. 
 
Historikk: 
Det vart i 1996 gitt løyve til bruksendring av første og andre etasje frå sjøbu til forsamlingshus.  
 
Det vart i 2014 gitt løyve til bruksendring av andre etasje frå forsamlingshus til bustad. Bruksendringa vart 
ikkje gjennomført, og løyve er gått ut.  
 
Nabovarsling: 
Tiltaket er nabovarsla i samsvar med pbl § 21-3. Det er ikkje kome merknadar til tiltaket. 
 
Høyring: 
Søknaden vart sendt til Fylkesmannen i Vestland, Hordaland fylkeskommune og Statens vegvesen for uttale 
i brev datert 31.5.2019. Søknaden har ved ein inkurie ikkje vore sendt til kommunen si kulturavdeling i 
same omgang. Dei fekk difor søknaden på uttale først den 31.8.2019.  
 
Det kom merknad frå Fylkesmannen i Vestland i brev datert 24.6.2019 og frå Statens vegvesen i brev datert 
21.6.2019. Begge rår i frå at det vert gitt dispensasjon. Det same gjer kultursjefen i Meland kommune i e-
post den 12.9.2019. 
 
Fylkesmannen i Vestland gjev følgjande grunngjeving i sin uttale: 

Statens vegvesen gjev følgjande grunngjeving i si uttale: 
 

 
 
Kultursjefen i Meland kommune skriv følgjande i e-post den 12.9.2019: 
 

 
 
Merknadane vil bli vurdert nedanfor.  
 
VURDERING: 
 
Lov- og plangrunnlag: 
Bruksendring er «tiltak» etter pbl § 20-1 bokstav d). Det same er tilbygg, vesentleg terrenginngrep, 
opparbeiding av vegtilkomst og garasje, jf. § 20-1 bokstav k), l) og a). 
 
Den omsøkte eigedomen er i kommuneplanen sin arealdel (KPA) sett av til LNF-formål. Ettersom den er 
bebygd med bustad har eigedomen status som LNF-spreidd bustad, jf. tab. 9.1 til føresegn 3.2.3 til KPA. 
Dette inneber at enkelte tiltak kan tillatast i samsvar med eksisterande bruk utan dispensasjon frå 
arealformålet LNF, jf. føresegn 3.2.1 til KPA. Ettersom dei omsøkte tiltaka er knytt til bruksendring frå sjøbu 
til bustad er dette ikkje tiltak som kan tillatast i samsvar med arealformålet. Dette inneber at viss det skal 
gis løyve til tiltaka må det vurderast om det kan gis dispensasjon frå arealformålet LNF, jf. pbl § 19-2 andre 
ledd, jf. § 11-6 andre ledd.  
 
Vidare viser dei omsøkte tiltaka plassert innanfor byggeforbodet i strandsona, som vist på arealplankartet 
til KPA. Dette inneber at tiltaka også krev dispensasjon frå byggeforbodet i strandsona, jf. pbl § 19-2 andre 
ledd, jf. § 11-6 andre ledd, jf. § 1-8 tredje ledd.  
 
Dispensasjonssøknad: 
Tiltakshavar har grunngjeve søknad om dispensasjon frå byggjegrensa mot sjø slik: 

Søknad om dispensasjon frå LNF-formålet er grunngjeve slik: 
 

 
Det vert vist til søknad med vedlegg i si heilheit. 
 
Dispensasjon – vilkår og vurdering: 
Pbl § 19-2 andre ledd stiller to grunnvilkår for dispensasjon: (1) Dispensasjon kan ikkje gis dersom omsyna 
bak anten føresegnene det må dispenserast frå eller formålsføresegnene i pbl § 1-1 vert «vesentlig» sett til 
side. (2) Fordelane ved å gi dispensasjon må vere «klart større» enn ulempene etter ei samla vurdering. 
 
Ein dispensasjon vil kunne undergrave planane som informasjons- og avgjerdsgrunnlag. Ut ifrå omsyna til 
offentlegheit, samråd og medverknad i planprosessen er det difor viktig at endringar av planar ikkje skjer 
gjennom enkeltdispensasjonar, men blir handsama etter reglane om kommuneplanlegging og 
reguleringsplanar.1 
 
Omsynet bak LNF-formålet er å sikre område for landbruksproduksjon, medrekna jordbruk og skogbruk, 
og/eller sikre at arealet vert liggjande som naturområde med særleg verde for friluftslivet. Når kommunen 
legg ut areal til LNF-formål er det fordi den vil ta vare på eller sikre dei interessene som fell inn under 
formåla.  
 
Byggjeforbodet i strandsona er gjeve ut ifrå målsettinga om at den nære strandsona skal haldast fri for 
inngrep ut ifrå dei sterke interessene som generelt er knytt til strandsona. Det kan til dømes vere 
friluftsinteresser, naturvern og biologisk mangfald. Vidare er det eit nasjonalt mål at strandsona ikkje skal 
utbyggast og at den såleis skal vere open for ålmenta. Administrasjonen viser til følgjande uttale: 
 

Det er eit nasjonalt mål at strandsonen skal bevares som natur- og friluftsområde tilgjengelig for 
alle. Regjeringen ønsker en strengere og meir langsiktig strandsoneforvaltning. Det er derfor 
nødvendig med en streng praksis ved behandlingen av dispensasjoner i 100-metersbeltet langs 
sjøen. Forbudet i § 1-8 mot bygging i 100-metersbeltet langs sjøen veier tungt. Det skal mye til før 
dispensasjon kan gis til bygging her, spesielt i område med stort utbyggingspress.2 

 

                                                           
1 Ot.prp. nr. 32 (2007-08) s. 242 
2 Lovkommentar til plandelen av pbl § 19-2 

Når det gjeld vilkår 2 er det i hovudsak samfunnsmessige omsyn og dei allmenne interessene av planfaglet 
og arealdisponeringsmessig karakter som skal tilleggjast vekt. Personlege tilhøve som er avgrensa til eigar, 
brukar eller ein annan mindre personkrets vil difor berre unntaksvis kunne vektleggjast i denne vurderinga. 
 
Pbl § 1-1 legg opp til at utbygging skal skje gjennom aktiv planlegging som «skal bidra til å samordne 
statlige, regionale og kommunale oppgaver og gi grunnlag for vedtak om bruk og vern av ressurser.» Det 
skal i den samanheng «legges vekt på langsiktige løsninger, og konsekvenser for miljø og samfunn skal 
beskrives.»  
 
Ettersom omsyna bak LNF-formålet og byggjeforbodet i strandsona i all hovudsak er samanfallande, finn 
administrasjonen grunnlag for å vurdere søknaden samla.  
 
Administrasjonen har vurdert søknaden på bakgrunn av grunnvilkåra i pbl § 19-2 andre ledd, med særleg 
vekt på dei omsyn som er framheva i pbl §§ 19-2 og 1-1. Administrasjonen har òg vurdert spørsmålet om 
dispensasjon opp mot dei oppgåver og omsyn som normalt skal takast vare på i ein planprosess, jf. pbl § 3-
1. Sentralt i vurderinga har vore: 
 

- Omsynet til kommuneplanen sin arealdel  
- Omsynet til vern av kulturminne og landskap 
- Omsyna bak kravet om felles planlegging 
- Omsyna bak helse, miljø, tryggleik og tilgjenge 
- Omsynet til natur, miljø, friluftsliv, m.a naturmangfaldlova §§ 8 og 9 (føre var) 
- Påreknelege fordelar og ulemper som følgje av at dispensasjon vert gitt 

 
Dei omsøkte byggetiltaka (tilbygg, vegtilkomst, støttemurar og garasje) får konsekvensar for areal som i 
gardskartet AR5 er satt av til innmarksbeite. Tiltaka vil fortette området langs sjøen og gje negative 
landskapsverknadar.  
 
Meland kommune ligg i sone to etter dei statlege planretningslinene for differensiert forvaltning av 
strandsona langs sjøen, der presset på areala er stort. 
 
Vidare har kommuneplanen sin arealdel vore til rullering sidan førre gong tiltakshavar fekk løyve til 
bruksendring. Rulleringa innebar at det vart lagt inn to nye område for bustadbygging på Io. Vi viser i den 
samanheng til område for spreidd bustadbygging, SB_11, der det er opna for å bygge 6 bueiningar i 
planperioden, og område for bustadbygging, B16, med reguleringsplankrav. Sjå kartet under.  
 
I område SB_11 er det opna for utbygging om lag 10 meter frå strandsona. Administrasjonen finn difor at 
utbygging langs strandsona må konsentrerast innanfor dette området.  

Vidare vil tiltak få verknad for kulturmiljøet sin heilskaplege verdi, og opplevings- og kunnskapskvalitetar frå 
sjøen.  
 
På bakgrunn av det ovannemnde finn administrasjonen at omsyna bak LNF-formålet i KPA og 
byggeforbodet i strandsona vil bli vesentleg sett til side viss det blir gitt dispensasjon i dette tilfellet. Vi kan 
heller ikkje sjå at det ligg føre fordelar som er klart større enn ulempene, ut over private fordelar som ein i 
lita grad skal legge vekt på. Vilkåra for å kunne gi dispensasjon er dermed ikkje oppfylt, jf. pbl § 19-2 andre 
ledd.  
 
I tillegg følgjer det av pbl § 19-2 fjerde ledd at kommunen ikkje bør dispensere når «[e]n direkte berørt 
statlig eller regional myndighet har uttalt seg negativt om dispensasjonssøknaden.» I dette tilfellet har både 
Fylkesmannen i Vestland og Statens vegvesen uttalt seg negativt, og rår ifrå å gje dispensasjon som omsøkt.  
 
VEDTAK: 
 
«Meland kommune gir med heimel i plan- og bygningslova (pbl) § 19-2 andre ledd, jf. § 11-6 andre ledd, 
avslag på søknad om dispensasjon frå arealformålet landbruk, natur og friluft i kommuneplanen sin arealdel 
(KPA). 
 
Vidare gir kommunen avslag på søknad om dispensasjon frå byggjeforbodet i strandsona, jf. pbl § 19-2 
andre ledd, jf. § 11- 6 andre ledd.  
 
Avslaget gjeld følgjande tiltak på gbnr. 49/15: 
 

 Bruksendring av andre og tredje etasje på eksisterande naust til bustadformål 

 Tilbygg til naustet 

 Planering av terrenget bak naustet 

 Opparbeiding av ny tilkomstveg med tilhøyrande støttemurar 

 Ny garsje 
 
For grunngjeving av vedtaket vert det vist til vurderinga over.» 
 

 
***** 

Mynde 
Saka er handsama og avgjort administrativt i medhald av delegert mynde, jf. kommunelova § 23 nr. 4 og 
gjeldande delegeringsreglement. 
 
Klage 
Vedtaket er eit enkeltvedtak etter reglane i lov om offentleg forvaltning (fvl). Vedtaket kan klagast på til 
kommunen, jf. fvl. §§ 28-36. Klagefristen er 3 veker, jf. fvl § 29  (1). Det er nok at klagen er postlagt innan 
fristen går ut. Klagen skal sendast skriftleg til kommunen. I klagen skal det gå fram kva det vert klaga på i 
vedtaket, og kva endringar ein ønskjer. Klagen skal grunngjevast.  
 
Før det kan reisast søksmål om vedtaket er gyldig eller krav om erstatning, må høvet til å klage på vedtaket 
vere nytta fullt ut, jf. fvl. § 27b.  
 
 
 
Med helsing 
 

 

Anny Bastesen Marianne Aadland Sandvik 
Sektorsjef teknisk Juridisk rådgjevar byggjesak 
  
 

Dette dokumentet er elektronisk godkjent og har difor ingen signatur. 
 
 

 
Mottakarar:    
Eva Halstensen Ievegen 186 5917 ROSSLAND 
Jan Mittet Ievegen 186 5917 ROSSLAND 
 


